[image: image1.png]BASHKIA
TIRANE



[image: image2.png]




      R  E P U  B  L  I  K  A    E    S  H  Q  I  P  Ë  R  I  S  Ë  
    KËSHILLI BASHKIAK
V E N D I M 

Nr.71, datë 07.06.2018

“PËR FINANCIMIN NË FORMËN E HUAS DHE NËNSHKRIMIN E MARRËVESHJES PËRKATËSE MIDIS BASHKISË SË TIRANËS DHE KLUBIT TË FUTBOLLIT TIRANA SHA PËR NJË VLERËSIM TË PLOTË TË SITUATËS FINANCIARE, FISKALE DHE ASAJ LIGJORE”

Në mbështetje të nenit 6, pika 3, nenit 8, nenit 9, pika 1/1.1, shkronja “b” dhe nenit 54 shkronja “g” të ligjit nr. 139/2015 “Për vetëqeverisjen vendore”, nenit 6 dhe 7 të ligjit 68/2017 “Për financat e vetëqeverisjes vendore”, nenit 15, 17 dhe nenit 57 të ligjit nr. 9936, datë 26.06.2008 “Për menaxhimin e sistemit buxhetor në Republikën e Shqipërisë”, të ndryshuar, vendimit nr. 132, datë 21.12.2017 të Këshillit Bashkiak “Për miratimin e programit buxhetor afatmesëm 2018-2020 dhe detajimin e buxhetit të Bashkisë Tiranë për vitin 2018”, të ndryshuar, me propozim të Kryetarit të Bashkisë, Këshilli Bashkiak,

V E N D O S I:
1. Miratimin e financimit në formën e huasë në favor të Klubit të Futbollit Tirana sha, në një shumë prej jo më shumë se 6.000.000 (gjashtë milion) lekë, me qëllim kryerjen e një vlerësimi (due diligence) të plotë të situatës financiare, fiskale dhe asaj ligjore.
2. Shuma e përcaktuar sipas pikës 1 të këtij vendimi, kryhet për llogari të shoqërisë Deilotten Albania në bazë të kontratës së nënshkruar midis kësaj të fundit dhe Klubit të Futbollit Tirana sha.
3. Financimi do të realizohet nga fondet buxhetore të parashikuara në zërin “Huadhënie për Klub Futbollin “Tirana”, artikulli 255, në programin e Zhvillimit, Rinisë dhe Sportit në buxhetin e vitit 2018.
4. Vlera e financimit do të lëvrohet në favor të shoqërisë Deilotten Albania, pas nënshkrimit të kontratës së huas që do të lidhet për këtë qëllim, ndërmjet Bashkisë së Tiranës dhe Klubit të Futbollit Tirana sha, për një afat kohor prej jo më shumë se 1 (një) vit.
5. Ngarkohet Kryetari i Bashkisë ose personi i autorizuar prej tij për nënshkrimin e kontratës së financimit (huas) me Klubin e Futbollit Tirana sha, sipas përcaktimeve të këtij vendimi. 
6. Ngarkohet Kryetari i Bashkisë, Drejtoria e Përgjithshme Juridike, Aseteve dhe Licencimit dhe Drejtoria e Përgjithshme e Menaxhimit Financiar për zbatimin e këtij vendimi.
7. Ky vendim hyn në fuqi sipas përcaktimeve të nenit 55, pika 6 e ligjit nr. 139/2015 “Për vetëqeverisjen vendore” dhe konfirmimit ligjor nga Institucioni i Prefektit të Qarkut Tiranë.
K R Y E T A R 
ALDRIN DALIPI

